
                                  FIL-QORTI CIVILI 
			       (SEZZJONI TAL-FAMILJA)

     L-ONOR. IMHALLEF ANTONIO G. VELLA

Seduta ta’ nhar it-Tlieta  12 ta’ Marzu  2024   

Rikors Guramentat Nru:  25/2021 AGV; 
SA 
 					vs
OF 

Il-Qorti,
Rat ir- Rikors Guramentat ta’  SA  datat 22 ta’ Jannar  2021, fejn ippremettiet is-segwenti:-

1. Illi l-partijiet izzewgu nhar il-21 ta’ Mejju tas-sena 2010, u minn dan iz-zwieg huma kellhom wild minuri  EOF , li twieled nhar 14 ta’ Mejju tas-sena 2014 ( ara Dok A). 

1. Illi iz-zwieg tal-partijiet sfaxxa permezz ta’ kuntratt ta’ separazzjoni personali in atti tan-Nutar Dr Clinton Bellizzi datat 9 ta’ Marzu 2020, il-partijiet irregolaw il-kura u kustodja, manteniment u access ghall-wild minuri fost affarijiet ohra (ara Dok B).

1. Illi sussegwentement il-partijiet regghu fethu l-proceduri ta’ medjazzjoni minhabba li l-konvenut irid jikkontrolla dak kollu li ghandu x’jaqsam mal-minuri ma jikkooperax mal-esponenti u l-professjonisti li qed jahdmu mal-minuri b’ digriet tal-iskola u qed jinsisti li jrid il-kura u l-kustodja tal-minuri sabiex jerga jahrab bih barra minn Malta.

1. Illi l-esponenti taqbel li ghandhom jigu riveduti l-klawzoli tal-kuntratt ta’ separazzjoni personali f ‘dak kollu li jirrigwarda l-minuri u cioe’ l-kura u kustodja l-access u l-manteniment fost affarijiet ohra.

1. Illi sussegwentement l-esponenti giet awtorizzata sabiex tipprocedi b’ din il-kawza mill-Qorti Civili (Sezzjoni Familja) permezz ta’ digriet moghti nhar 1-1 ta’ Dicembru 2020 (ara Dok C ). 

jghid ghalhekk l-konvenut ghar-ragunijiet premessi prevju kull dikjarazzjoni necessarju u opportun ghalfejn m’ghandhiex dina l-Onorabbli Qorti tvarja u tbidel il-klawzoli relattivi tal-kuntratt ta’ separazzjoni personali in atti tan-Nutar Dr Clinton Bellizzi data 9 ta’ Marzu 2020 billi:-

1. [bookmark: _Hlk159676606]Tordna li l-kura u kustodja esklussiva tal-minuri  EOF   ghandhom tigi fdata esklussivament f ‘idejn l-esponenti.

1. Tawtorizza lill-esponenti tieghu decizjonijiet kollha rigward sahha, edukazzjoni, safar u hrug ta’ passaport tal-minuri minuri  EO  minghajr il-kunsens tal-konvenut u li taghti dawk il-provediment ohra xierqa u opportuni li jikkoncentraw lil minuri fl-ahjar interess tieghu.

1. Tordna li tal-minuri  EOF   ghandha jirrisjedi primarjament mal-esponenti u li d-domicilju u residenza ordinarja tal-minuri ghandha tkun fil-Gzejjer Maltin.

1. Tordna li l-access tal-konvenut ikun taht supervizjoni jew montiragg tal-Agenzija Appogg u dan wara li jirrizulta illi huwa fl-ahjar interess tal-minuri anke tramite assessment appozitu, tenut kont l-agir tal-konvenut waqt l-access li qed ikun ta’ detriment serju ghall-minuri u taghti dawk il-provedimenti ohra xierqa u opportuni  li jikkoncernaw lill-minuri.

1. Tiffissa u tillikwida ammont adegwat ta’ manteniment u spejjez kollha relatati mal-minuri li ghandha jigu pagabbli mill-konvenut lill-esponenti ghall-imsemmija minuri u jibqa’ hekk pagabbli sakemm il-minuri jaghlaq l-eta’ ta’ tmintax-il sena jekk jieqaf mill-iskola u jibqa’ tahdem fuq bazi full-time jew sa tlieta u ghoxrin sena jekk il-minuri jiddeciedi li jibqa’ jistudja kif ukoll tordna illi dawn l-alimenti jigu mnaqqsa direttament mis-salarju jew qliegh tal-konvenut, mill-impjieg jew xoghol jew kwalunkwe beneficcju li qed jkun qed jippercepixxi l-konvenut u jigu depozitati f’ kont bankarju indikat mill-esponenti,  filwaqt li tipprovdi dawk il-modalitajiet kif l-istess manteniment ghandu jigi rivedut u jawmenta kull sena sabiex jirrifletti z-zieda fl-gholi tal-hajja u li l-esponenti tircievi kwalunkwe beneficcju tat-tfal inkluz imma mhux limitatament ic-childrens allowance fl-intier taghhom.

1. Tordna lill-konvent sabiex ihallas l-ispejjez kollha ta’ sahha, hrug tal-passaport u edukazzjoni tal-istess minuri sakemm ikun ghadu qed jistudja inkluz l-ispejjez relatati ma’ attivitajiet extra-kurrikulari tal-minuri fin-nuqqas li dawn l-ispejjez kollha jkunu riflessi fl-ammont ta’ manteniment. 

1. Tordna li l-passaport tal-minuri  EOF  ghandu jinzamm mill-esponenti filwaqt li taghti dawk il -provvedimenti ohra xierqa u opportuni fl-ahjar interess tal-minuri.

1. Tordna lill-konvenut ihallas l-arretrati ta’ manteniment u jew spejjez kollha ohra relattivi mal-minuri lill-esponenti u dan skont il-modalitajiet u l-kundizzjonijiet li jidrilha xierqa din l-Onorabbli  Qorti. 

Bl-ispejjez u imghaxijiet kollha kontra l-konvenut inkluz il-proceduri ta’ medjazzjoni mandati li huwa minn issa ngunt ghas-subizzjoni. 


Rat ir- Risposta Guramentata ta’  OF  fejn eccepixxa illi:-

Illi t-talbiet maghmula mill-attrici ghandhom jigu michuda billi huma infondati fil-fatt u fid-dritt u dan ghar-ragunijiet segwenti u ghal dawk kollha li sejrin jirrizultaw mit-trattazzjoni tal-proceduri. 

1. Illi preliminarjament ghandu jinghad li din l-azzjoni giet esperita inutilment u biss b’sens ta vendikazzjoni talli l-eccipjent ipproceda ghall-kawtela tal-interess ta’ ibnu il-partijiet permezz tal-kawza fl-ismijiet  OF  vs SA    tant hu hekk illi qabel mal-eccipjent ipproceda hu stess gudizzjarjament l-attrici qatt ma kienet hadet l-izbriga li mqar tibghat ittra interpellatorja fir-rigward tal-pataflun allegazzjonijiet qarrieqa li issa ghogobha tivvinta hekk kif sabet ruhha rinfaccata b’proceduri gudizzjarji. 
2. Illi l-eccipjent kien kostrett li jipprocedi ghall-varjazzjoni tal-kuntratt ta’ separazzjoni ppubblikat in atti tan-Nutar Clinton Bellizzi nhar id-9  ta’ Marzu 2020 wara li tul dawn l-ahhar xhur huwa nnota li l-attrici ma kienetx kapaci tiehu hsieb l-ahjar interess ta’ iben il-partijiet tal-minuri  EOF.  
3. Illi altru milli l-eccipjent mhux qed jippresta kooperazzjoni fir-rigward tal-minuri u l-professjonisti izda talli l-eccipjent bdiet ix-xoghol tieghu unikament biex ikun jista’ jirregola hajtu b’tali mod li jassigura ruhu li jkun hemm ghall-ibnu u li ma jkunx jonqos xejn sia ghal dak li ghandu x’jaqsam bzonnijiet materjali kif ukoll ghal dak li ghandu ma’ hin u attenzjoni fl-indukrar u t-trobbija tal-istess tifel. L-attrici bir-rispett qajla tista’ tghid l-istess ta’ sikwiet iggib il-pjacir u r-relazzjonijiet taghha qabel dak li hu fl-interess ta’ binha. 
1. Illi l-allegazzjonijiet li l-eccipjent qatt harab minn Malta mal-minuri hija wahda fiergha u assurda u jidher li ser tkun il-qanpiena ewlenija li tigi mcempla ad nauseum mill-attrici  fir-rikors ta’ dawn il-proceduri biex tittenta toskura lill-eccipjent f’ghajnejn il-Qorti u tiddevja l-attenzjoni minn nuqqasijiet lampanti taghha bhala omm. Il-provi ser jitkellmu wahedhom u ser juru li qatt ma kien hemm harba izda biss manipulazzjoni tal-fatti da parti tal-attrici biex tikseb ir-rizultat illi riedet il-pretiz kundanna perpetwa tal-eccipjent f’ghajnejn l-awtoritajiet. 

1. Illi l-attrici m’ghandiex tigi fdata bil-kura u l-kustodja tal-minuri u dan tenut kont li huwa unikament l-attur li b’hegga u dedikazzjoni kbira qieghed jaghmel hiltu biex jiehu hsieb il-bzonnijiet tal-minuri inkluz dawk medici relatati mal-kundizzjonijiet tal-awtizmu li ghandu l-istess minuri li l-attur sahansitra biddel l-impjieg tieghu ghal wiehed anqas rimunerattiv biex ikun jista jimmassimizza il-hin u t-terapija li tista’ tinghata lill-minuri. 

1. Illi similment huwa l-attur li jiehu bzonn il-htigijiet edukattivi tal-minuri b’ dan li huwa hu li jwassal lill-minuri mill-iskola u jzomm kuntatt regolari mal-ghalliema tieghu filwaqt li jiehu hsieb li jwasslu ghall-attivitajiet extra-kurikkulari u jsegwi l-process tieghu. 

1. Illi bl-istess mod huwa unikament l-attur li qieghed igorr il-maggoranza assoluta tal-piz finanzjarju relatat mat-trobbija u l-indukar tal-minuri. 

1. Illi dan kollu wassal sabiex il-minuri qieghed jesprimi x-xewqa ripetuta li jghix ma missieru.

1. Illi tant hemm relazzjoni tajba bejn l-eccipjent u ibnu li t-talba tal-attrici sabiex il-minuri jkollu residenza primarja tieghu maghha u partikolarment it-talba biex l-access tal-missier ikun taht supervizzjoni ma jistghux jigu kundannati minghajr riserva li biha jsiru certu talbiet quddiem il-qrati nostrana – fejn sar bil-wisq facli li minghajr konsegwenza ta’ xejn isiru allegazzjonijiet li jinghalbu b’hajjet in-nies u minghajr motivazzjoni ta’ xejn nirrikorru ghall-estremi tat-talbiet dwar access supervizjonat, talba bhal din dawn il-proceduri partikolament hija ferm u ferm ta’ thassib u inkwiet specjalment meta l-eccipjent huwa fil-pussess ta’ dokumentazzjonijiet li turi l-attrici tirrikonoxxi lill-eccipjent bhala missier ezemplari.

1.  Illi hija l-attrici li qieghed tonqos mill-obbligu taghha waqt il-hin li tkun mat-tifel fejn hija qieghed tonqos li tipprovdi ambjent seren stabbli u li ssegwi l-progress edukattivi tal-minuri kif ukoll tonqos milli ssegwi kif immiss il-problemi ta’ sahha li ghandhu l-minuri ser jirrizulta mat-trattazzjoni ta’ dawn il-proceduri li l-attrici hija aktar koncentrata li tqatta’ hin mal-hbieb u diversi partners taghha flok iggib l-ewwel u qabel kollox l-ahjar interess tat-tifel u dan filwaqt li tonqos li tieghu hsieb l-aktar htigijiet bazilari tal-minuri inkluz l-indafa u l-igene personali u li tizgura li jghix f’ ambjent abitabbli. 

1. Illi l-attrici ma hiex affidabbli responsabbli u  m‘ghandhiex il-maturita’  mehtiega biex tkompli tigi fdata tieghu hsieb  il-bzonnijiet tal-minuri huwa ghalhekk illi filwaqt li ghandu jibqa’ jkollha access regolat ghal binha jkun fl-ahjar interess tal-istess minuri li t-talbiet kollha promossi mill-attrici permezz tal-prezenti azzjoni jigu michuda in kwantu huma kompatibbli mat-talbiet promossi mill-eecipjent permezz tal-kawza fl-ismijiet OF  vs SA .

1. Salv eccezzjonijiet ohra skond il-ligi.

Bl-ispejjez komprizi dawk tal-proceduri kollha inkorsi mill-intimat u bl-interess legali skond il-ligijiet kontra l-attrici li hija minn issa ngunta in subizzjoni.

Rat id-dokumenti esebiti.

Semghet il-provi.

Rat l-atti kollha tal-kawza.

IKKUNSIDRAT:

FATTI
1. L-attrici tispjega li meta kienet iltaqghet mal-konvenut f’Jannar, 2004 bdew jiffrekwentaw lil xulxin u kienet saret thobbu wara li bdew johorgu flimkien f’Novembru, 2004.
Fl-2008 kien ammetta maghha li kien mizzewweg u kien wieghdha li kien ser jipprova jannulla z-zwieg tieghu. Ghall-bidu hassitha tradita u riedet twaqqaf ir-relazzjoni, izda mbaghad iddecidiet li tkompli. Fis-sajf 2009 fil-fatt gab l-annullament u sa dak iz-zmien kienet saret Musulmana. F’Ottubru, 2009 kienu zzewwgu bir-rit Islamiku.
Ghall-habta tas-sena 2010 kienu infurmaw lill-konvenut li la darba kien irrinunzja ghall-freedom of movement tieghu, kellu jhalli Malta. Sabiex jevitaw dawn il-problemi peress li kienu diga’ zzewwgu bir-rit Islamiku nsistiet li jizzewwgu b’mod civili fl-20 ta’ Mejju, 2010 u hekk ghamlu.
Tispjega li kienu ftehmu li jmorru jghixu l-Inghilterra u dan kien f’Settembru, 2010. Tghid li kellha tahdem sabiex il-konvenut seta’ jakkwista r-residenza Ingliza. Ghall-bidu kollox kien beda miexi harir, pero’ fis-sena 2011 kienet bdiet thossha depressa tghix l-Inghilterra u xtaqet tigi lura Malta. Il-konvenut oppona u cediet u ghalkemm kienu baqghu jghixu l-Inghilterra kienet tinzel Malta ta’ spiss. 
Kien ghall-habta tas-sena 2013 meta bdiet tinduna atteggjament stramb da parti tal-konvenut u fil-fatt fi Frar, 2013 kien talabha sabiex jiehdu divorzju, izda kien biddel fehmtu tlett ijiem wara. Kienet iddecidiet li tahfirlu u regghu komplew biz-zwieg taghhom u kien baqa’ jittrattaha tajjeb sabiex izommha hemmhekk biex ma jkollux inkwiet bic-cittadinanza. Baqghu mexjin tajjeb sa Lulju, 2013 meta l-konvenut waqaf jikkomunika u jorqod maghha. Kien hemm okkazzjoni rari fejn kien ikollhom relazzjonijiet intimi u f’mument wiehed inqabdet tqila u saret taf f’perjodu meta kienet iddecidiet li titlaq lill-konvenut. 
Ghall-bidu l-konvenut kien accetta t-tqala, izda wara ftit riedha taghmel abort, izda rrifjutat. Kienet taf pero’ li maz-zmien iz-zwieg ma kienx ser jirnexxi. Fil-fatt baqghu flimkien, imma kienu donnu zewg estranei jghixu taht l-istess saqaf. 
Kien hemm incident tul it-tqala, fejn il-konvenut refa’ idejh fuq l-attrici izda meta qorob iz-zmien biex twelled, donnu qaleb ghall-ahjar, izda dam hekk ghal ftit zmien, ghaliex imbaghad rega’ bl-abbuz mentali u fiziku, tant li l-attrici tametti li spiccat bi post-natal depression u kienet tibza tohrog bit-tifel minuri ghaliex il-konvenut kien iheddidha li ser jehodulha. 
Is-sitwazzjoni qalbet ghall-aghar ghaliex il-konvenut kien il-hin kollu jikkontrollaha sakemm iddecidiet li riedet tigi lura Malta. Il-konvenut baqa’ jopponi.
Illum tghid li ma tantx ihalliha tikkomunika mieghu, hlief li jista’ jaghmel kuntatt permezz ta’ video chat.
In kontro-ezami l-attrici tikkonferma li wara li giet lura Malta kienet tibghat messaggi lill-konvenut sabiex tghidlu li kienet tixtieq li t-tifla tkun mieghu peress li huwa missier tajjeb. 
Izzid tghid li fl-2017, kienu ddecidew li hi u t-tifel kienu ser jigu lura Malta. Tghid li d-decizjoni taghha kienet wahda li tigi relocated hawn Malta u fil-fatt kienet telqet ix-xoghol taghha l-Inghilterra. Ma kinitx nizlet il-vettura taghha hawn peress li ma kellhiex flus biex taghmel dan. Kienet ukoll ghalqet l-kontijiet bankarji peress kellhom wiehed joint.
Peress li ma kellha ebda problema li l-konvenut u t-tifel jibqghu in kuntatt kienet hallietu jsiefer mieghu f’Novembru, 2017. Imbaghad f’April, 2018 il-konvenut kien rega’ talab lill-attrici sabiex jerga’ jsiefer lill-minuri u kienu ftehmu li kellu jirritorna lit-tifel fit-28 ta’ April, 2018. Meta waslet il-gurnata cemplet lill-konvenut sabiex tkun taf meta ghandhom jaslu, pero’ infurmaha li kienu gejjin lura fl-1 ta’ Marzu, 2018, meta effettivament dan qatt ma sehh peress li l-konvenut informa lill-attrici li ma kienx ser jirritorna l-minuri. Ghaldaqstant, l-attrici kellha ssegwi l-proceduri tal-abduction sabiex iggib lit-tifel lura, liema procedura damet xi tlett xhur sakemm irnexxielha ggib it-tifel lura. 
Dwar servizzi ohra, bhal Virgin Media u anke Redding Council dina ma kinitx infurmat lill-awtoritajiet ikkoncernati peress li l-konvenut kien ghadu joqghod hemm u kellu bzonn dawn is-servizzi.
Dwar in-nursery li kien qed jattendi l-minuri tispjega li kienet infurmathom li kienet sejra lura lejn Malta mat-tifel u jekk intqal li t-tifel minuri ser jibqa’ jghix l-Inghilterra ma’ missieru kien diskors li ntqal mill-konvenut. Ma kinitx lanqas infurmat lis-sid-il kera peress li l-konvenut kien ghadu qed jithabat sabiex jakkwista cittadinanza Ingliza u ma riditx li jkeccuh. 
In kontro-ezami nnegat li kienu rcevew xi korrispondenza minghand l-Autism Centre l-Inghilterra u dan seta’ kien qed jircevihom il-konvenut u ma kienx qed jinfurmaha.

1. Il-konvenut jistqarr li dak li gie miftiehem fil-kuntratt fil-konfront tat-tifel qatt ma gie effettwat u dan ghaliex kien diffiċli li jikkomunika mal-attrici u l-attrici kienet negligenti mat-tifel li jbati mill-awtismu. Kien hemm problemi ukoll bl-attivitaijiet li kien ihallas sabiex jattendi l-minuri u l-attrici qatt ma kienet iggibu. Jekk kien jipprova jikkomunika mal-attrici kien jiġi mhedded mill-partner taghha.

Skond il-kuntratt kienu ftehmu li ghandhom kura u kustodja konguntiva izda ma kinitx qed tahdem ghax anke semplicement meta kien jitlob lill-attrici taghtih il-kotba tal-iskola sabiex it-tifel ikun jista’ jaghmel il-homework mieghu kienet tinjorah u ma kinitx tghaddihomlu. L-istess kienet taghmel ghall-uniformi u l-hwejjeg meta jkun imissu ghandu. 

Jishaq li kien inkwietat minhabba l-imgieba tat-tifel kif ukoll minhabba l-problemi ta’ speech li ghandu. Jiddubita li l-attrici qed taghmel xi haga biex tghin lill-minuri b’dina l-problema u dan minhabba li tahdem tnax-il siegha u anke night shift u ghandu ukoll zewgt itfal. 

Hu jinsisti li t-tifel irid imur ighix mieghu u fuq kollox irid isib l-ghajnuna minhabba l-problema tal-awtizmu tat-tifel. 
	
In kontro-ezami jinnega li Dr. Denise Borg kienet ghamlet assessment fuq l-awtizmu fuq it-tifel minuri u dan kien ai finijiet sabiex thejji rapport li kienu talbuha l-iskola Al -Batool li kien jattendi.

Dwar is-speech therapist ighid li ma kienx ghaddielha n-numru tal-attrici ghax hass li ma setax ighaddi n-numru taghha, izda nfurmaha li setghet tikkomunika maghha. 

Il-konvenut ighid ukoll li kien jibghat lill-minuri ghal diversi attivitajiet extra-kurrikulari u kien javza lill-attrici permezz ta’ messaggi, izda ma kinitx tiehdu. 

Il-konvenut ikkonferma li jahdem self-employed bhala taxi driver u jahdem ukoll bhala delivery man. Jghid li ma tantx ghandu bzonn jahdem peress li l-genituri tieghu ghandhom business il-Libya u jibghatulu l-flus meta ghandu bzonn. Bhala paga jghid li tvarja bejn Eur. 500 u anke ‘l fuq minn Eur.1000 u dan skond kemm ghandu aptit jahdem. Ikkonferma ukoll li jahdem anke meta t-tifel ikun mieghu. 

1. GM,  tghid li qatt ma kienu johorgu bhala familja. Gieli l-attrici haditilha lit-tifla u kien ikun hemm il-konvenut. Ma kellhiex problema li bintha tkun fil-presenza tal-konvenut, iktar hu ma tantx kien jiehu pjacir biha. 
Izzid tghid li missierha kien ihallas nofs jew tlett kwarti tal-ispejjes tal-titjiriet tal-attrici meta kienet tigi Malta. 

Tammetti li kienet titkellem mal-konvenut u kienet taghtih pariri fuq psikologi u anke educational u child psychologists. Kienet anke tghin u tigbor lit-tfal, hlief fis-sajf is-summer school. 

1.  PA  tikkonferma li l-konvenut kien mar jiekol ghandhom darba biss u kkonfermat li kien hemm gimgha fejn kienu telghu ghandhom l-Inghilterra, meta l-partijiet kienu ghadhom flimkien. 
Tikkonferma li l-minuri jkun nofs il-gimgha mal-attrici u jorqdu ghandha u n-nofs l-iehor ikun ma’ missieru. Tghid li meta jkun maghha tghinu bil-homework. 
Tghid li l-minuri gieli jorqod fl-istess kamra tas-sodda fejn torqod l-attrici, flimkien mal-partner taghha li jghix hemm ukoll. 
Izzid tghid li hi tiehu hsieb tigbor lit-tifel ghaliex ma kinitx tafdah ma’ hadd. Tikkonferma ukoll li l-konvenut kien jiehu lit-tifel ghal diversi attivitajiet u anke meta kienu marru l-Inghilterra kien idur bihom. 
1. Randolph Peresso assistant Kap tal-Iskola li jattendi l-minuri kkonferma li kien jiehu hsieb is-sena tal-iskola tieghu. Jikkonferma li l-genituri u l-ghalliema kienu mlew il-Connors Report u dan ai fini sabiex jigi ddeterminat jekk il-minuri kellux bzonn LSE. 
Ighid li dejjem kien hemm komunikazzjoni tajba mal-konvenut u jikkonferma li kien hemm okkazzjoni fejn kien ikkomunika mieghu peress li ma setax jidhol fis-sistema tat-Teams li kienet qed tintuza dak iz-zmien minhabba l-Covid u kien ghenu sabiex ikollhom password ohra. 
Jichad li kienu mpjegaw ghalliema bl-isem ta’  PJ  Jichad li kien hemm ghalliema N B  li kienet tghajjat mal-minuri. 
Ikkonferma li l-process tal-istatementing sar fil-Year Three bejn 2021 u 2022. Ighid li ghall-bidu, il-konvenut kien rilutanti li t-tifel ikollu LSE, pero’ bhala skola kienu kkoncernati fuq it-tifel u nhasset il-htiega li jkollu wahda, Fil-fatt imbaghad is-sitwazzjoni solviet ruhha u nghatatlu wahda. 

Konsiderazzjonijiet

Il-partijiet isseparaw konsenswalment permezz ta’ kuntratt fl-atti tan-Nutar Dr. Clinton Bellizzi datat 9 ta’ Marzu, 2020. Permezz ta’ dina l-kawza, l-attrici qed titlob li ghandhom jigu riveduti l-klawsoli ta’ dan il-kuntratt ta’ separazzjoni in kwantu jirrigwardaw il-minuri u cioe’ l-kura u kustodja, l-access u l-manteniment fost ohrajn. 

Kura u Kustodja
Kull parti qed titlob li tigi fdata esklussivament bil-kura u kustodja tal-minuri E . L-attrici taddebita nuqqas ta’ kooperazzjoni da parti tal-konvenut maghha, kif ukoll mal-ghalliema u l-professjonisti fil-konfront tal-minuri, kif ukoll taddebita dina l-insistenza biex jigi fdat bil-kura u kustodja sabiex ikun jista’ jitlaq bih lejn l-Inghilterra.
Il-konvenut da parti tieghu jopponi ghat-talbiet tal-attrici minhabba li hemm hafna negligenza da parti taghha fit-trobbija tal-minuri. 
Il-ligi tirregola kif ghandhom jigi decizi kwistjonijiet fuq kura u kustodja taht id-disposizzjonijiet tal-Artikoli 56, 56A u 57 (1) tal-Kodici Civili li jikkontemplaw is-segwenti:-
“56. (1) Meta taghti s-sentenza…, il-qorti ghandha tordna ukoll lil liema wahda mill-partijiet ghandha tigi fdata l-kustodja tat-tfal u l-konsiderazzjoni ewlenija tkun il-gid tal-ulied.
…
(4) Il-qorti tista’, f’kull zmien, tirrevoka jew tibdel dawk l-ordnijiet dwar l-ulied, meta l-interessi tal-ulied hekk jitolbu.

(5) Il-Qorti tista’ barra dan, meta c-cirkostanzi hekk jehtiegu, tistabilixxi li xi hadd mill-genituri jew it-tnejn ikunu michuda mill-jeddijiet tal-awtorita’ tal-genituri ghal kollox jew f’parti.
56A. Il-qorti, tista’, ghar-ragunijiet gravi, f’kull zmien f’kawza ta’ separazzjoni u, jew, divorzju, jew meta l-partijiet ikunu separati u, jew, divorzjati, fuq talba ta’ wahda mill-partijiet, jew b’mozzjoni taghha stess, tiddikjara li l-parti l-ohra ma tkunx tajba biex ikollha l-kustodja tal-ulied minuri tal-partijiet, u fejn il-Qorti taghmel dikjarazzjoni bhal din, il-parti hekk iddikjarata ma tkunx tista’, mal-mewt tal-parti l-ohra, tiehu l-kustodja tal-ulied minuri, minghajr l-awtorizzazzjoni tal-qorti.
Izda evidenza ta’ vjolenza domestika ghandha tikkostitwixxi raguni gravi ghall-iskop ta’ dan l-artikolu.
57. (1) Tkun min tkun il-persuna li f’idejha jigu fdati l-ulied minuri tal-mizzewwgin, il-mizzewwgin jibqghu fil-jedd li jaraw li kollox qieghed isir sewwa ghal dak li hu manteniment u edukazzjoni u jibqghu obbligati li johorgu s-sehem li jmisshom ghall-manteniment u l-edukazzjoni skond il-ligi. 
Izda dan id-dritt jista’ jigi sospiz jekk l-ezercizzju tal-istess dritt iqieghed lill-ulied jew lill-genitur l-iehor f’riskju ta’ hsara.”

Huwa principju ormai stabbilit li meta l-Qorti tkun qed tikkunsidra dawn it-tip ta’ decizjonijiet dejjem trid tiehu in konsiderazzjoni “l-aktar utilita’ u dak l-aqwa vantagg u nteress tal-istess minuri fl-isfond tac-cirkostanzi personali u fattwali li jkunu jirrizultaw mill-provi tal-kaz li jrid jigi rizolut.”[footnoteRef:1] [1:  Maria Dolores sive Doris Scicluna vs Anthony Scicluna ( 27.11.2003, Citaz. Nru. 1715/2001/1)] 

Il-gurisprudenza nostrana marret oltre meta tkun qed tikkunsidra l-principju bazilari tal-aktar utilita’ u dak tal-aqwa vantagg ghall-minuri u enuncjat ukoll li jekk kemm il-darba l-modus vivendi tal-partijiet  huwa nieqes minn kull forma ta’ komunikazzjoni u kooperazzjoni, kura u kustodja konguntiva tkun kompletament ineffettiva u kontra kull kuncett ta' interess ghall-minuri. 
Fil-fatt, il-Qorti tikkonferma dak sottomess mill-attrici meta ccitat is-sentenza fl-ismijiet Claire Pisani vs Joseph Pisani fejn il-Qorti ddecidiet li tafda l-kura u kustodja tal-minuri lill-genitur wiehed “in vista tal-fatt li bejn il-partijiet ma hemm l-ebda komunikazzjoni bazika u dan kif jikkonfermaw il-partijiet nfushom u d-diversi professjonisti li taw il-kontribut taghhom f’din il-kawza.”[footnoteRef:2] [2:  Rik. 2/2015 deciza fis-7 ta’ Marzu, 2023 u kkonfermata fl-appell fil-5 ta’ April, 2023 (App. 2/2015/4)  ] 

Gie ukoll ritenut hekk fil-kaz Miriam Cauchi pro.et.noe. vs Francis Cauchi:-
“fejn il-Qorti tal-Appell irriteniet illi hija “tiskarta t-talba ghall-kustodja kongunta ghax, bhala sistema mhux prattikabbli meta l-genituri ma jitkellmux bejniethom.” 
Dan l-insenjament kompla gie elaborat fis-sentenza Scott Schembri vs Dorianne Polidano fejn il-Qorti sahqet illi “filwaqt li tiddikjara li taqbel ma’ tali pronunzjament izzid illi l-istess principju japplika fejn iz-zewg genituri mhumiex kapaci jitkellmu b’mod civili ma’ xulxin li l-kura u kustodja ma ghandhiex tkun kongunta ghaliex immankabilment tkun sors t’ litigji ulterjuri b’detriment serju ghall-benessere tal-minuri.” [footnoteRef:3]  [3:  Rik. 277/2012 deciza fit-30 ta’ April, 2015] 

Fil-kaz in kwistjoni, l-attrici tilmenta li minkejja li kellhom il-kuntratt ta’ separazzjoni, il-konvenut hafna drabi ma kienx qed jottempera ruhu mal-klawsoli li jirrigwardaw il-minuri. Kien irrifjuta li jiddeposita l-passaport tal-minuri l-Qorti. Kien jopponi ghall-hinijiet miftiehma fil-granet ta’ festi pubblici u anke kien beda jibghat lill-minuri ghal diversi attivitajiet extra-kurrikulari minghajr ma jitlob il-kunsens tal-attrici.
Il-konvenut in risposta ghal dawn l-allegazzjonijiet jaghti verzjonijiet kontrastanti, Primarjament, in kwantu jirrigwarda l-attiviahiet extra-kurrikulari jissottometti li jibghat messaggi lill-attrici sabiex tiehdu ghall-attivitajiet u ma tiehdux. Dwar ir-rapport tal-psikologa Denise Borg jinnega li qatt giet appuntata, mentri l-attrici tikkonferma li giet inkarigata mill-iskola sabiex taghmel assessment u rapport fuq il-minuri.

Il-konvenut ma jirrizultax kredibbli meta jichad li kienet giet appuntata l-istess psikologa Borg u dan iktar u iktar meta l-Assistent Kap tal-Iskola li jattendi l-minuri Randolph Peresso sahaq li l-iskola kienet ikkoncernata dwar il-minuri peress li kienet qed tinhass il-htiega li jkollu bzonnn LSE, izda inizzjalment sabu hafna opposizzjoni da parti tal-konvenut, fejn fl-ahhar accetta li tigi nkarigata wahda ghall-bzonnjiet tal-minuri li rrizulta kellu l-awtizmu.
Tressqu provi ukoll li l-konvenut kien qed jittenta juza brainwashing fuq il-minuri sabiex ighollilu l-isperanzi li ser imorru jghixu l-Inghilterra. Fil-fatt, fir-rapport taghha Naomi Bellotti, fil-kapacita’ taghha ta’ social worker mad-Direttorat ghall-Harsien tat-Tfal ikkonfermat li rrizultalha li kienet qed issir tip ta’ influwenza mill-konvenut fuq il-minuri ghax minkejja li kien isemmi li jixtieq imur ighix l-Inghilterra, “huwa ma qalx li ghax jixtieq ighix mal-missier jew ghax imdejjaq mal-omm.” 
L-istess gie kkonfermat mill-Assistant Kap tal-Iskola Randolph Peresso li stqarr li kienu kkoncernati wara li l-minuri kien semma li “I’m going to England with Dad and I’m staying there” u konsegwentement kienu tkellmu mal-attrici sabiex jikkonfermaw dan.
Inoltre, dina l-Qorti tinstab ippreokkupata b’dan minhabba li l-minuri diga’ kien gie “abducted” mill-istess konvenut u ghalhekk ir-riskji dejjem hemm qedghin li dan jista’ jerga’ jsehh. Preokkupazzjoni tal-istess Direttorat ukoll.
Ghaldaqstant, ghalkemm mhux in diskussjoni l-mod kif il-partijiet qed irabbu lill-minuri, ciononostante huwa evidenti li l-piki u inkomprensjonijiet bejniethom qed jikkrejaw hafna tensjoni u konfuzjoni f’mohh il-minuri, in partikolari l-brainwashing tal-konvenut, li certament mhux fl-ahjar interess tal-minuri.
Ghaldaqstant, il-kura u kustodja m’ghandhiex tibqa’ konguntiva kif ikkontemplat fil-kuntratt ta’ separazzjoni u l-istess klawsola 6(a) ghandha tigi sostwita fis-sens li l-kura u kustodja tigi fdata esklussivament lill-attrici.
 

ACCESS
L-applikazzjoni tal-principji tal-access huma dawk ikkontemplati fl-Artikli 57(2) u 57 (3) tal-Kodici Civili. Fuq kollox, hemm principju iehor importanti u cioe’ li decizjoni fuq l-access ukoll ghandu jittiehed mill-qrati fl-ahjar interess tal-minuri. Dan gie ritenut fil-gurisprudenza nostrana. Fil-kawza Ronald Apap vs Ruby Ritchie pro.et.noe.[footnoteRef:4] gie ritenut hekk:- [4:  App Civ. Deciz fis-27 ta’ Ottubru, 1995 – LXXIX.ii.624 ] 

“…fl-ahhar mill-ahhar hija biss il-Qorti li hi l-arbitru finali ta’ x’inhu l-interess tal-minuri u kull direzzjoni taghha trid tkun ezaminata minn din l-ottika u hekk motivata.”

Il-kaz Cedric Caruana vs Nicolette Mifsud ikkonferma l-applikazzjoni assoluta tal-Artikolu 149 tal-Kapitolu 16 fejn il-Qorti ghandha kull diskrezzjoni li tiddeciedi u tordna dak li huwa fl-ahjar interess tal-minuri.
Jirrizulta mill-konkluzzjonijiet raggunti mid-Direttorat u mhux ikkontestat mill-attrici li l-minuri ghandu relazzjoni tajba mal-partijiet rispettivament. Certament it-tnejn li huma jaghtu importanza lil edukazzjoni tal-minuri u forsi l-attrici ghandha iktar mentalita’ aperta in kwantu jirrigwarda l-awtizmu tal-minuri u tixtieq trabbih minghajr hafna fsied zejjed sabiex isir kemm jista’ jkun indipendenti.[footnoteRef:5] [5:  A fol 161] 

Il-konvenut huwa iktar iffokkat fuq l-attivitajiet extra-kurrikulari, li per se huma importanti bhala zvog ukoll. Di fatti, il-psikologa Denise Borg ikkonkludiet li l-minuri m’ghandux bzonn xi trattament specifiku, izda ghandu bzonn biss sapport “fejn jidhlu hiliet socjali generali.” 
Ghalkemm il-konvenut jakkuza lill-attrici li tkun ix-xoghol u m’ghandhiex hin tiehu hsieb il-minuri u thallih ukoll jilghab fuq il-kompjuter ghal hafna hin, mill-assjem tal-provi jirrizulta li l-attrici ghandha sistema ta’ support da parti t’ommha li tiehu hsieb il-minuri meta jirritorna lura mill-iskola u sakemm tigi lura mix-xoghol. Wara tiddedika l-hin taghha lill-minuri sabiex ilesti l-homework. Jirrizulta ukoll li l-konvenut kien anke jhalli lill-minuri jilghab fuq il-Nintendo.

Il-preokkupazzjoni principali pero’ ghad-Direttorat u anke ghal dina l-Qorti u ghall-attrici, hija li l-minuri huwa konsapevoli li hemm tama li ma’ missieru jerga’ jirritorna l-Inghilterra u l-konvenut tah x’jifhem li seta’ jduru diversi pajjizi, filwaqt jekk jibqa’ m’ommu dan kollu mhux ser ikun possibbli.
Iktar brainwashing jista’ jigi kkonfermat mill-istess recordings li gew ipprezentati fl-atti ta’ dina l-kawza, minn fejn jirrizulta li l-konvenut jippersisti mal-minuri biex ighid lil min jippreferi bejn ommu u missieru.

Dan kollu ma jservix ta’ gid ghall-minuri ghaliex qed titnehhilu kull kapacita’ u volonta’ li jesprimi dak li jhoss hu u konsegwentement joqghod attent li jzomm imparzjali bejn genitur u iehor. 
Il-bizghat tal-attrici li jkun hemm manipulazzjoni ulterjuri da parti tal-konvenut waqt il-hin tal-access huma realta’ u dan meta anke ghalliema gibdet l-attenzjoni tal-attrici li l-minuri kien qed jirrifjuta li jattendi lezzjonijiet tal-Malti. 
Fid-dawl ta’ dan kollu, dina l-Qorti ser tilqa’ r-rakkomandazzjonjiet tad-Direttorat li l-access tal-konvenut ghandu jkun taht moniteragg sabiex jaccertaw li ma jkunx hemm iktar manipulazzjoni fuq il-minuri li jwassluh jaggrava fl-imgieba tieghu fil-konfront tal-attrici, l-ghalliema u l-professjonisti kkoncernati. L-istess Direttorat imbaghad ghandu jirrelata dwar l-istess u tghaddi sabiex tiehu l-mizuri necessarji jekk ikun il-kaz.

In vista ukoll tal-cirkostanzi u l-piki bejn il-partijiet tilqa’ l-proposti tal-attrici li l-access fl-okkazzjonijiet specjali hekk kif ikkontemplati u miftiehma f’ klawsola 6C tal-istess kuntratt ta’ separazzjoni ghandu jigi emendat fis-sens segwenti:-
1. Father’s Day u Mother’s Day il-minuri iqatta’ l-gurnata skond minn liema genitur qed jiccelebra l-festa ghall-gurnata mid-9 am sas-6 pm;
1. Fil-birthday tal-minuri ghandu jkollu tlett sieghat ma’ kull parti u f’kaz li l-birthday jaqa’ f’gurnata tal-iskola, il-minuri jkun mal-missier wara l-iskola sal- 5 pm u mal-omm mill- 5 pm sat-8 pm f’kaz li jkun hemm access mal-missier u bl-invers f’kaz li l-access ikun mal-omm.
1. Fil-birthday tal-partijiet il-minuri ghandu jkun ma’ kull parti mid-9 am u jekk wara l-iskola sas – 7 pm. 
1. Fil-vaganzi tal-Milied mill-21 ta’ Dicembru fl-10 am sas-27 ta’ Dicembru sal-12 pm il-minuri jkun mal-attrici u mis-27 ta’ Dicembru fl-12 pm sal-31 ta’ Dicembru sal-10 am, il-minuiri jkun mal-konvenut u mill-31 ta’ Dicembru, 2022, l-access ghandu jigi ezercitat kif fuq mifisser. 

Manteniment ghat-Tifel Minuri
Ai termini tal-Artikolu 7(1) tal-Kapitolu 16 tal-Ligijiet ta’ Malta “Il-genituri ghandhom l-obbligu li jiehdu hsieb, imantnu, ighallmu u jedukaw lil uliedhom bil-mod stabbilit fl-artikolu 3B.” 
Inoltre, l-obbligu taz-zewg genituri lejn l-ulied jibqa’ dettat skond il-mezzi taghhom, ikkalkulati fid-disposizzjonijiet tal-Artikolu 20 tal-Kap.16 tal-Ligijiet ta’ Malta:- 
“(1) Il-manteniment ghandu jinghata skond il-bzonn ta’ min jitolbu u l-mezzi ta’ min ghandu jaghtih” u 
(3) Meta jinqiesu l-mezzi ta’ min hu obbligat ghall-manteniment, ghandu jinghadd biss il-qligh tieghu mix-xoghol tal-professjoni, arti jew sengha, is-salarju jew il-pensjoni tieghu moghtija mill-Gvern jew minn haddiehor u tal-utili tal-beni, sew mobbli kemm immobbli u kull dhul li jinholoq taht trust.”
Inoltre, dina l-Qorti rriteniet diversi drabi illi “dan l-obbligu ghall-manteniment mhuwiex marbut bl-ebda mod mal-impjieg jew mal-introjtu tal-missier izda huwa obbligu assolut.”[footnoteRef:6]  [6:  Maria Bugeja pro.et.noe vs Spiridione sive Stephen Bugeja Cit. Nru. 154/94 ] 

Skond klawsola 7 tal-kuntratt tas-separazzjoni, il-partijiet qablu dwar kif ghandu jithallas il-manteniment u l-ispejjes tal-minuri b’dan illi kull parti ghandha thallas Eur200 bhala manteniment lil xulxin, filwaqt li l-ispejjes tas-sahha u edukazzjoni ghandhom jithallsu fi kwoti indaqs bejniethom u l-ispejjez tal-attivitajiet extra-kurrikulari ghandhom jinqasmu bejniethom f’kaz li jkun hemm ftehim minn qabel dwar tali attivitajiet u spejjez.

Introjtu tal-partijiet
Mir-rizultanzi processwali jidher li l-attrici tahdem full-time bhala carer u ghandha paga ta’ circa €1,200 fix-xahar, filwaqt li l-konvenut ikkonferma li huwa self-employed u jsuq taxi u xi kultant jahdem deliveryman. Ighid li l-paga tieghu tvarja bejn il-€500 u anke ‘l fuq minn €1,000 u fl-istess waqt jikkonferma li ma kienx hemm in-necessita’ li jahdem hafna peress li l-familja tieghu fil-Libya kellhom business u kienu jipprovdulu l-flus kull meta kien jitlobhom. 
Skond ix-xhieda tar-Rapprezentant ta’ Jobsplus il-konvenut jahdem anke part-time mal-Convenience Store, sorprendentement ma semmiex dan l-impjieg, il-konvenut.
Bhala assi jirrizulta mix-xhieda moghtija minn rapprezentant ta’ Transport Malta li hemm vettura registrata fuq isem l-attrici Ford Fiesta, filwaqt li l-konvenut ghandu vettura li Renault II.
Jirrizulta ukoll li mir-ricerki tal-baned lokali rrizultaw diversi kontijiet:-
1. Kont fl-ammont ta’ €17,438.06 f’isem il-konvenut
Gie stabbilit ukoll li l-partijiet ma jircevux children’ s allowance.
L-attrici tinsisti li l-konvenut ma kienx jhallas is-sehem tal-ispejjez tieghu minn mindu ma baqghux jikkomunikaw. 
In vista tal-fatt li skond dak deciz minn dina l-Qorti l-kura u kustodja tal-minuri qed tigi fdata f’idejn l-attrici, kif ukoll in vista tal-introjtu tal-partijiet, ghandha ssir sostituzzjoni fil-klawsola kkoncernata billi l-manteniment ghall-minuri ghandu jithallas mill-konvenut fl-ammont ta’ €300 fix-xahar, filwaqt li l-ispejjez edukattivi u tas-sahha, kif ukoll l-ispejjez extra-kurrikulari ghandhom jinqasmu bejn il-partijiet.
Il-manteniment ghandhu jithallas mill-konvenut lill-attrici fi kont bankarju ndikat minnha u l-istess manteniment ghandu jibqa’ jithallas sakemm il-minuri jibda jahdem, jew sakemm isir maggorenni jew jekk jiddeciedi li jibqa’ jistudja fuq bazi full-time, sal-eta’ ta’ 23 sena.
L-istess manteniment ghandu jizdied kull sena skond l-gholi tal-hajja. 
Kwalsiasi childrens allowance ghandu jigi percepit mill-attrici.

DECIDE:

Ghaldaqstant, ghal dawn il-motivi, dina l-Qorti taqta’ u tiddeciedi illi:-
1. Tilqa’ l-ewwel talba attrici u tordna li l-kura u kustodja tal-minuri E  tigi fdata esklussivament lill-attrici.
1. Tilqa’ t-tieni talba attrici u tawtorizza lill-attrici tiehu d-decizjonijiet kollha rigwardanti s-sahha, edukazzjoni, safar u hrug tal-passaporti tal-minuri E, minghajr il-kunsens tal-konvenut. Kwalsiasi vjaggar mal-minuri da parti tal-konvenut ghandu jkun limitat ghal mhux izjed minn gimgha u dan ghandu jsir bil-kunsens bil-miktub tal-attrici u jigi ezercitat biss meta jigi rregolat l-access.
Inoltre, jekk isir il-vjagg, il-konvenut ghandu jkun obbligat li jinforma lill-attrici bid-dettalji tal-vjagg, kif ukoll fejn ser jirrisjedi mal-minuri. Ghandu jobbliga ruhu ukoll li jkun hemm kuntatt permezz ta’ telefonata darba kuljum.
1. Tilqa’ t-tielet talba attrici u tordna li l-minuri E  ghandu jirrisjedi primarjament mal-attrici u d-domicilju u r-residenza ordinarja tal-minuri ghandha tkun fil-Gzejjer Maltin.
1. Tilqa’ r-raba’ talba attrici u tordna li l-access isir taht moniteragg mad-Direttorat ghall-Harsien Tat-Tfal (Appogg) b’dana li jsiru assessments u rapporti bir-rakkomandazzjonijiet mehtiega fuq l-access kull sitt xhur, jew zmien iehor verjuri skond ma jiddetermina d-Direttorat.
1. Tilqa’ l-hames talba attrici u tordna lill-konvenut ihallas manteniment kif fuq imfisser fis-sottotitolu “Manteniment.” L-istess manteniment ghandu jibqa’ jithallas sakemm il-minuri jibda jahdem jew sakemm isir maggorenni. 
Il-manteniment ghandu jithallas fil-kont bankarju indikat mill-attrici.
L-istess manteniment ghandu jizdied kull sena skond l-gholi tal-hajja, kif ukoll kwalsiasi beneficcji, inkluzi c-childrens allowance ghandu jigi ppercepit mill-attrici.
1. Tichad is-sitt talba attrici u tordna li l-ispejjez tas-sahha, edukazzjoni, kif ukoll dawk relatati ma’ attivitajiet extra-kurrikulari ghandhom jinqassmu bejn il-partijiet.
1. Tilqa’ s-seba’ talba attrici.
1. Tichad it-tmien talba stante li ma giex ippruvat jekk kienx hemm arretrati u jekk kien hemm minn meta bdew.

L-ispejjez ghandhom jigu sopportati interament mill-konvenut.


Onor. Imhallef Dr. Anthony J. Vella 				Registratur

